
Γρηγορίου Ναζιανζηνού 

Τρία επιγράμματα 

 

ΠΑ 8.30 

Γρηγόριον βοόωσα παρ’ ἀνθοκόμοισιν ἀλωαῖς 

ἤντεο, μῆτερ ἐμή, ξείνης ἄπο νισσομένοισι, 

χεῖρας δ’ ἀμπετάσασα φίλας τεκέεσσι φίλοισι, 

Γρηγόριον βοόωσα. τὸ δ’ ἔζεεν αἷμα τεκούσης 

ἀμφοτέροις ἐπὶ παισί, μάλιστα δὲ θρέμματι θηλῆς. 

τοὔνεκα καὶ σὲ τόσοις ἐπιγράμμασι, μῆτερ, ἔτισα.  

 

ΠΑ 8.78 

Πρῶτος Καισάριος ξυνὸν ἄχος. αὐτὰρ ἔπειτα 

Γοργόνιον. μετέπειτα πατὴρ φίλος. οὐ μετὰ δηρὸν 

μήτηρ. ὦ λυπρὴ παλάμη καὶ γράμματα πικρά. 

Γρηγορίου γράψω καὶ ἐμὸν μόρον ὑστατίου περ. 

  

ΠΑ 8.87 

Ὥριοι εἰς τάφον ἦμεν, ὅτ’ ἐνθάδε τοῦτον ἔθηκαν 

λᾶαν ἐφ’ ἡμετέρῳ γήραϊ λαοτόμοι. 

ἀλλ’ ἡμῖν μὲν ἔθηκαν, ἔχει δε μιν οὐ κατὰ κόσμον 

Καισάριος, τεκέων ἡμετέρων πύματος. 

ἔτλημεν πανάποτμα, τέκος, τέκος. ἀλλὰ τάχιστα 

δέξαι ἐς ἡμέτερον τύμβον ἐπειγομένους.  


